
26 – 27 Jun 2024, Midtown Perda,Kubang Menerong – Unit Misi Akademik UiTM Cawangan
Pulau Pinang komited mempromosikan Program Pra Diploma Sains dan Pra Diploma Sains
STEM C Sastera dalam Jelajah Pendidikan Luar Bandar (JPLB) 2024, sebuah inisiatif
Kementerian Pendidikan Tinggi (KPT) yang bertujuan memperluas akses pendidikan tinggi
kepada komuniti luar bandar. Bertempat di Kubang Menerong, Seberang Perai Utara, JPLB
2024 berjaya menarik kehadiran ratusan pelajar sekolah menengah, ibu bapa dan penduduk
setempat. Rerurai promosi Program Pra Diploma menjadi tumpuan pengunjung yang ingin
mengetahui lebih lanjut tentang laluan kemasukan ke UiTM melalui program Pra Pendidikan
Tinggi (PPT) melalui aliran Sains dan STEM C Sastera. 

Dari Potensi ke Prestasi
– Bersama Pra Diploma

Sains

PROMOSI PROGRAM
AKADEMIK PRA

DIPLOMA SAINS & PRA
DIPLOMA SAINS STEM

SASTERA 2024 

Suhaiza HasanAKTIVITI

Melalui sesi interaktif, edaran risalah dan konsultasi bersemuka, pasukan promosi daripada
Jabatan Sains Gunaan yang diwakili oleh Puan Suhaiza Hasan merangkap Koordinator PPT dan
Puan Noorezal Atfiyinna Mohd Napiah telah memberi penerangan mengenai syarat kemasukan,
struktur program, peluang melanjutkan pengajian ke peringkat diploma serta sokongan akademik
yang ditawarkan di UiTM. Aktiviti kuiz, permainan interaktif serta hadiah cenderamata turut
memeriahkan suasana rerurai dan berjaya menarik minat ramai pelajar.

Penyertaan dalam JPLB ini bukan sahaja berfungsi sebagai saluran promosi program, malah
sebagai platform mendekati komuniti luar bandar dan memberi pendedahan awal tentang
pentingnya pendidikan tinggi kepada golongan B40 dan pelajar lepasan SPM. Program ini
membuktikan komitmen UiTM dalam merealisasikan agenda pemerkasaan pendidikan nasional,
selaras dengan matlamat untuk melahirkan graduan yang holistik dan berdaya saing. UiTM
dihatiku.

